
138. Tamurung didewa sadya,

manemu rahaden dewi,

nyabran mangangonin togog,

raden galuh sampun epuh,

ngayahin togog di taman.

Bayan Sangit,

tan tuna ngaturang tanah.




139. Bagus Umbara ngandika,

lamun tuwi keto kaki,

kantun kaki dini reko,

De Dukuh masahur alus,

inggih margi dewan titiang,

apang becik,

Bagus Umbara mamarga.



140. Andarung sampun rahadian,

I Semar andoh mangiring,

pamargine sampun adoh,

liwat alas liwat gunung,

prapta tepining segara,

katon mangkin,

pasar agung di pabeyan.




141. Manyujur prapta ring pasar,

gawok anake ninggalin pada
mangrubung matakon,

wong punapi jrone rawuh,

yen pragusti yen pradewa,

cihna,

gusti ngandika ring titiang.




142. Duh dewa beli wong lara,

mangumbara uling cerik,

taninawang desa reko,

saget dini jani rawuh,

desa punapi adannya,

niki nyai,

masahut dagange dadua.









Tak luput tuan bahagia,

bertemu putri raja,

setiap hari memelihara
patung,

sampai sibuk tuan putri,

meladeni patung di sana,

Bayan Sangit,

selalu mempersembahkan
tenaga.






Bagus Umbara berkata,

kalau betul begitu kakek,

tinggallah kakek di sini dulu,

De Dukuh menyembah,

silahkan berjalan tuanku,

semoga selamat,

Bagus Umbara berjalan.




Menyeberang sudah raden
mantri,

I Semar segera ikut,

jalannya sudah jauh,

lewat hutan gunung,

sampai di tepi laut,

pasar agung di Pabeyan.



Menuju ke pasar,

heran orang melihat,

semua berkerumun bertanya,

orang dari mana saudara
datang,

apa bangsawan,

beritahukanlah kepada saya.




Aduh saudara saya orang
miskin,

saya mengembara dari kecil,

tiada tahu nama desa,

sampai saya di sini sekarang,

desa apa namanya,

ini saudara,

sahut dagangnya berdua.

